
CONCELLO DE POIO 

BASES DE EXECUCIÓN DO ORZAMENTO  DO CONCELLO DE POIO PARA O EXERCICIO 
2016

Capítulo único.- Natureza das bases e ámbito de aplicación.

Base 1ª.- Normas Legais e regulamentarias.

A aprobación,  execución  e  liquidación  do  Orzamento  Xeral  do  Concello  de  Poio,  así  como  o 
desenvolvemento da xestión económica xeral e a fiscalización da mesma,  axustarase ó previsto nas normas 
legais,  regulamentarias  e demais  disposicións de carácter  xeral  que regulan a  actividade económica das 
Corporacións Locais e polas presentes Bases de Execución do Orzamento, redactadas en virtude do disposto 
no Artigo 165 do Texto Refundido da Lei  Reguladora de Facendas Locais,  aprobado por  Real  Decreto 
Lexislativo 2/2004, de 5 de marzo e Artigo 90.1 do Real Decreto 500/1990 de 20 de Abril. 

Base 2ª.- Ámbito de aplicación.

Segundo o establecido no Artigo 90.1 do R.D. 500/1990 de 20 de Abril, estas Bases estarán en vigor  
durante  a  vixencia  do  Orzamento  Xeral  correspondente  o  presente  exercicio  e,  no  seu  caso,  durante  a  
prórroga do mesmo. 

Base 3ª.- Interpretación.

As dúbidas que poidan xurdir na aplicación destas Bases serán resoltas pola Alcaldía, previo informe 
de Secretaría ou Intervención, segundo proceda.

Capítulo I.- Estrutura Orzamentaria.

Base 4ª.- Estrutura orzamentaria:

O Orzamento xeral do Concello de Poio  presentarase de conformidade coa estrutura orzamentaria  
prevista na Orde HAP/419/2014, de 14 de marzo pola que se modifica a Orde EHA 3565/2008, de 3 de  
decembro pola que se aproba a estrutura dos orzamentos das entidades locais.

En Consecuencia, os créditos do estado de gastos presentaranse co seguinte detalle:

- Clasificación orgánica. Non se aplicará.
- Clasificación por programas de gasto. A nivel grupo de programa e, no seu caso, programa.
- Clasificación económica.  A nivel de subconcepto.

A conxunción da clasificación por programas e económica a nivel do desenvolvemento indicado define  
a aplicación orzamentaria do Concello.

As previsións  do estado de ingresos  do  Orzamento do concello de Poio presentarase  co seguinte 
detalle:

- Clasificación orgánica.  Non se utilizará.
- Clasificación económica.  A nivel de subconcepto.

Consideraranse abertas tódalas aplicacións do orzamento de gastos e do orzamento de ingresos que figuran  
na HAP/419/2014, de 14 de marzo pola que se modifica a Orde EHA 3565/2008, de 3 de decembro, as que 
non dispoñan de consignación de crédito consideraranse con consignación inicial  0. Na primeira operación  
que se realice con cargo a unha partida de nova creación, a circunstancia farase constar no texto da mesma.

Capítulo II: Os créditos iniciais 

Base 5ª.- Ámbito do orzamento xeral.

O expediente de orzamento conterá os seguintes documentos:

- Memoria da Alcaldía.
- Informe de Intervención   
- Estado de ingresos e gastos
- Liquidación do  Orzamento do exercicio anterior e avance de polo menos dos seis primeiros  meses 

do exercicio corrente
- Informe económico-financeiro
- Anexo de persoal
- Anexo de investimentos
- Anexo da débeda
- Anexo de subvencións nominativas   
- Anexo de beneficios fiscais
- Anexo coa información relativa os convenios subscritos coa Comunidade Autónoma en materia de 

gasto social.

Base 6º.- Nivelación nos estados de gastos e ingresos.

O orzamento xeral está integrado polo do Concello e nivelado en gastos e ingresos por un importe  
total de 11.100.000 euros.

Base 7ª.- Financiamento dos créditos do orzamento Xeral.

Os créditos que ascenden a 11.100.000 euros financiaranse:
 

1. Cos  dereitos  económicos  a  liquidar  durante  o  exercicio  que  se  detallan  no  estado  de  ingresos  
(capítulos 1,2,3,5,6,8)

2. Polas transferencias correntes que se especifican no Estado de Ingresos dos orzamentos   (capítulo 4)
3. Polas transferencias de capital recollidas no Estado de Ingresos dos orzamentos   (capítulo 7).

4. Polo importe da operación de endebedamento que se prevé concertar (capitulo 9)

Capitulo III: normas xerais dos créditos e as suas modificacións 

Base 8ª: Normas Xerais

Os  créditos  para  gastos  destinaranse  exclusivamente  á  finalidade  específica  para  a  que  foran 
autorizados no orzamento xeral ou nas súas modificacións debidamente aprobadas.

Os créditos autorizados teñen carácter limitativo e vinculante, non podendo adquirirse compromisos 
de gastos en contía superior o importe dos mesmos coa consecuencia da nulidade de pleno dereito dos 
acordos, resolucións e actos administrativos que infrinxan a expresada limitación, todo elo de conformidade 
co  disposto  nos  artigos  154.4  da  Lei  reguladora  de  Facendas  Locais  e  25.2  do  R.D:  500/1990  que  a 
desenvolva.

O cumprimento  das  limitacións  expresadas  no  parágrafo  anterior  deberá  verificarse  ó  “nivel  de 
vinculación xurídica” sinalado na Base 10ª.

Con cargo os créditos do estado de gastos de cada orzamento so se poderán contraer obrigas derivadas de 
adquisicións, obras, servizos e demais prestacións ou gastos en xeral que sexan realizados no ano natural do 
propio exercicio orzamentario. Non obstante aplicaranse os créditos do orzamento vixente no momento do  
seu recoñecemento, as obrigas seguintes:

1. As que resulten da liquidación de atrasos a favor do persoal que perciba as súas retribucións con 
cargo o orzamento xeral

2. As derivadas de compromisos de gastos debidamente adquiridos en exercicios anteriores. No suposto 
previsto  no  artigo  47.5  do  R.D.  500/1990  requirirase  a  previa  incorporación  dos  créditos 
correspondentes.

3. As obrigas procedentes de exercicios anteriores as que se refire o artigo 60.2 do R.D. 500/1990  
relativas o recoñecemento extraxudicial de crédito

Base 9ª.-Nivel de vinculación xurídica dos créditos.

1. Establécese como nivel de vinculación xurídica dos créditos para gastos do orzamento:

- Clasificación por programas de gasto.  É vinculante a nivel de área de gasto.
- Clasificación económica.  É vinculante a nivel de capítulo.

Se durante  a  execución do orzamento xorden problemas coas  vinculacións aquí  definidas, 
poderá a Alcaldía, logo do informe da intervención, deixar sen efecto as mesmas.

2. Os proxectos de gasto vincularan cualitativamente salvo nos que expresamente se diga o contrario no  
anexo de investimentos.

Base 10ª.-Créditos extraordinarios e Suplementos de crédito.

Os créditos extraordinarios e suplementos de crédito que sexan tramitados durante a vixencia do orzamento  
xeral axustaranse as normas establecidas no artigo 177 do TRLRFL e  artigos 35 e 38 do R.D. 500/1990 do  
20 de Abril e os establecidos nesta Base.

1. CREDITOS  EXTRAORDINARIOS  E  SUPLEMENTOS  DE  CREDITO  RELATIVOS  O 

ORZAMENTO.

Cando deba realizarse algún gasto que non poda demorarse ata o exercicio seguinte e non exista crédito 
ou sexa insuficiente ou non ampliable o consignado no orzamento da corporación, declararase polo Alcalde a 
tramitación dos seguintes expedientes:

• De concesión de crédito extraordinario
• De suplemento de crédito

Estes expedientes poderán financiarse:
- Con cargo ó remanente liquido de tesourería
- Con novos ingresos non previstos
- Con maiores  ingresos  efectivamente  recadados  sobre  os  totais  previstos  en  algún concepto  do 

orzamento
- Con recursos procedentes de operacións de crédito para os gastos de inversión
- Mediante  baixas  dos  créditos  de  partidas  de  gasto  no  comprometidos,  sempre  que  se  estimen 

deducibles sen perturbación do servizo

2. TRAMITACION DOS EXPEDIENTES

- Informe da intervención e ditame da Comisión de Facenda
- Aprobación inicial polo pleno municipal
- Exposición pública do expediente no prazo de 15 dias, previo anuncio no BOP
- Aprobación definitiva polo pleno do expediente no suposto de presentaranse reclamacións, noutro 

caso, o acordo aprobatorio inicial considerase definitiva sen necesidade de novo acordo plenario
- Publicación do expediente, resumido por capítulos no BOP
- Simultaneamente o envío do anuncio de publicación indicado no apartado anterior remitirase copia 

á Comunidade Autónoma e a administración do estado

Cando o motivo do expediente fora unha calamidade pública ou outras de indubidable interese xeral,  a  
modificación orzamentaria será executiva dende a aprobación inicial

Base 11ª.- Créditos ampliables

Consideraranse créditos ampliables os financiados con recursos expresamente afectados excepto os 
procedentes  de  operacións  de  crédito,  todo  isto  de  conformidade  co  disposto  no  artigo  39.1  do  Real  
Decreto.500/1990.

Concepto de ingresos Aplicación de gastos que amplía
302.00 1621.22799, 1662.22799 y 1623.22799

300.00 161.22799
301.00 160.22799
341.01 231.22606,231.22699

399.02 161.22101

830.00 920.83000

551.00 432.22698

349.02 432.22698,  432.22699 e 338.22699

341.00 231.22799

349.04 241.22799

830.01 920.83001

332.00 931.22799

333.00 931.22799

O formalizarse os ingresos e gastos referidos, farase constar respectivamente as expresións “ingreso 
afectado á partida….”  e “ ampliación efectuada con base no concepto….”

A ampliación de crédito esixirá a tramitación do expediente, no que se especificará os medios ou 
recursos que financian o maior gasto, acreditándose en todo caso o recoñecemento en firme dos dereitos que 
financien o crédito que se pretenda ampliar e que os citados dereitos supoñan maiores recursos sobre os  
previstos nos respectivos conceptos orzamentarios; extremos que deberán ser acreditados pola unidade de 
contabilidade. 

A aprobación destes expedientes corresponde á Alcaldía.  En todo caso a aprobación irá precedida do 
correspondente informe de Intervención.

Base 12ª.- Transferencia de crédito

1. Cando procede tramitar transferencias de crédito

Cando  sexa  necesario  realizar  un  gasto  para  o  que  na  aplicación  ou  bolsa  de  vinculación 
correspondente,  non  exista  consignación  suficiente  e  resulte  posible  minorar  crédito  doutras  partidas 
correspondentes a diferentes niveis de vinculación xurídica, sen altera-lo importe total do orzamento.

2. Limitacións:

a) Non afectarán ós créditos ampliables nin ós extraordinarios concedidos durante o exercicio.
b) Non poderán minorarse mediante transferencia os créditos que foron incrementados con suplementos ou 

transferencias, agás cando afecten a créditos de persoal, nin os créditos incorporados como consecuencia  
de remanentes non comprometidos procedentes de presupostos pechados.

c) Non  incrementarán  créditos  que,  como  consecuencia  doutras  transferencias,  foran  obxecto  de  
minoración, salvo cando afecten a créditos de persoal.

As anteriores  limitacións non afectarán ás  transferencias  de crédito que se  refiren ós  programas  de  
imprevistos e funcións non clasificadas, nin serán de aplicación cando se trate de transferencias motivadas  
por reorganizacións administrativa aprobadas polo Pleno.

Os expedientes de transferencias de crédito tramitaranse a proposta do órgano xestor dos créditos, e  
serán  informados  pola   Intervención  que  certificará  da  existencia  de  crédito  suficiente  na  aplicación 
orzamentaria que deba ceder crédito.

A aprobación  dos  expedientes  de  transferencias  de  crédito  entre  distintos  grupos   de  programa  
(anteriormente, funcións) corresponderá ó Pleno salvo cando afecten a créditos de persoal. Na tramitación de 
estes expedientes serán de aplicación as normas de publicidade aplicables á aprobación do orzamento xeral  
así como o réxime de recursos contencioso administrativos contra os citados orzamentos.

A aprobación dos demais expedientes de transferencias de crédito,  previo informe e certificación da  
existencia de crédito suficiente da intervención, corresponderá á Alcaldía.  

Non  terán  a  consideración  legal  de  transferencias  as  alteracións  de  crédito  entre  aplicacións 
orzamentarias pertencentes a un mesmo nivel de vinculación xurídica.

Nos casos nos que, existindo dotación orzamentaria para un ou varios conceptos dentro do nivel de  
vinculación establecido, preténdase imputar gastos a outros conceptos ou subconceptos do mesmo nivel de  
vinculación, e as súas contas non figuren abertas na contabilidade de gastos por non contares con dotación  
orzamentaria, non será precisa previa operación de transferencia de crédito, pero no primeiro documento 
contable que sexa  tramitado con cargo a tales conceptos ( A, AD o ADO ), terá que facerse constar tal  
circunstancia mediante dilixencia en lugar visible que indique “primeira operación vinculada ó concepto”. 

 
Base 13ª.- Xeración de créditos 

Poderán  xerar  créditos  nos  estados  de  gastos  do  Orzamento  Xeral  os  ingresos  de  natureza  non  
tributaria derivados das operacións seguintes:

a) Achegas  ou  compromisos  firmes  de  achega,  de  persoas  físicas  ou  xurídicas  para  financiar,  
xuntamente co Concello, gastos que pola súa natureza están comprendidos nos fins ou obxectivos do  
concello.

b) Alleamento de bens do Concello.
En ámbolos dous supostos será requisito indispensable para que se xere o crédito, que se de o acto  
formal do compromiso firme de achega ou do recoñecemento do dereito, extremos que deberán ser 
acreditados por Intervención.

c) Prestación de servizos 
d) Reembolso de préstamos.

Nos dous supostos anteriores o crédito xerarase no momento de recoñecemento do dereito, se ben a  
dispoñibilidade  de  ditos  créditos  estará  condicionada  á  efectiva  recadación  dos  dereitos,  extremos  que 
haberán de ser acreditados por Intervención.

Os expedientes de xeración de crédito aprobaranse polo Alcalde previo informe da Intervención, no que  
quede constancia de:

- A correlación entre o ingreso e o crédito xerado
- Os conceptos de ingreso onde se producira un ingreso ou compromiso non previsto no orzamento  

inicial ou que exceda da súa previsión inicial e a súa contía.
- As partidas orzamentarias do estado de gasto e o crédito xerado como consecuencia dos ingresos 

afectados

Base 14ª.- Incorporación de remanentes de crédito do exercicio anterior.

1. Os remanentes de crédito estarán formados polos seguintes compoñentes:

a) Saldos  de  disposicións  ,  ou  diferencia,  para  cada  partida,  entre  gastos  dispostos  ou 
comprometidos e obrigacións recoñecidas.

b) Saldo de autorizacións  , diferencia, para cada partida, entre gastos autorizados e os gastos 
comprometidos.

c) Saldos de crédito   ou  suma de  créditos dispoñibles, créditos non dispoñibles e créditos 
retidos pendentes de autorizar.

2. Os remanentes de crédito, ós efectos da súa posible incorporación ó orzamento do exercicio seguinte,  
poderán atoparse nas seguintes situacións:

a) Remanentes de crédito non incorporables.
En ningún caso serán incorporables os créditos declarados non dispoñibles e que permanezan nesta 

situación ó peche do exercicio, nin os remanentes de crédito incorporados no exercicio que se liquida, 
agás aqueles que estiveran financiados con recursos afectados.

b) Remanentes de crédito de incorporación voluntaria.

Poderán ser incorporados ás correspondentes partidas do orzamento de gastos do exercicio inmediato 
seguinte, os remanentes de crédito non utilizados procedentes de:

i) Créditos extraordinarios, suplementos de crédito e transferencias de crédito que foran concedidas 
ou autorizadas no último trimestre (182.1)a) do T.R.L.R.H.L.).

ii) Créditos que amparen disposicións ou  compromisos de gastos do exercicio anterior, a que fai  
referencia o artigo 26-2, b) do R.D 500/1990.

iii) Créditos por operacións de capital (artigo 47-1, c) do R.P. e 182-1, c) da TRLRFL..

iv) Os créditos autorizados en función  da efectiva recadación dos dereitos afectados (artigo 47-1,d),  
do R.P. e 182.1,d) do T.R. L.R.F.L.

c) Remanentes de crédito de incorporación obrigatoria.

Os  remanentes  de  crédito  que  amparen   proxectos  financiados  con  ingresos  afectados  deberán 
incorporarse obrigatoriamente, sen que lles sexan de aplicación as regras de limitación no número de  
exercicios, agás que se desista total ou parcialmente de iniciar ou continua-la execución do gasto, ou que 
se faga imposible a súa realización.

3.  A incorporación  de  remanentes  queda  condicionada  ou  subordinada  o  cumprimento  dos  seguintes 
requisitos:

a) Os remanentes de crédito derivados de créditos extraordinarios, suplementos de crédito e 
transferencias de crédito concedidos ou autorizados no último trimestre, deberán ser aplicados para  
os mesmos gastos que motivaron, en cada caso, a súa concesión ou autorización, e poderán aplicarse 
tan só dentro do exercicio orzamentario seguinte e quedarán subordinados a existencia suficiente de 
recursos financeiros.

b) En relación cos créditos que amparen  compromisos de gastos debidamente adquiridos no 
exercicio  anterior  os  remanentes  incorporados  poderán  ser  aplicados  tan  só  dentro  do  exercicio 
orzamentario seguinte e deberán contar con suficientes recursos financeiros.

c) Ós créditos financiados con recursos afectados non lle serán de aplicación as regras de 
limitación no número de exercicios, se ben deberán contar con suficientes recursos financeiros.

4. Para os efectos de incorporación de remanentes de crédito consideraranse recursos financeiros:

a) O remanente líquido de Tesourería.
b) Novos ou maiores ingresos recadados sobre os totais previstos no orzamento.
c) No  caso  de  incorporación  de  remanentes  para  gastos  con  financiamento  afectada 

consideraranse recursos financeiros suficientes:

- Os excesos de financiamento e os compromisos firmes de achega afectados ó financiamento dos 
remanentes que se pretenden incorporar.

- No seu defecto ou de non ser suficiente, os recursos mencionados no parágrafo anterior.

As propostas de incorporación de remanentes terán en conta as seguintes prioridades:
a)     Os recursos dispoñibles aplicaranse en primeiro lugar á incorporación de remanentes 

de crédito que amparen proxectos de gastos financiados con ingresos afectados.
b) O  exceso,  se  o  houbese,  destinarase  a  financia-la  incorporación  de  remanentes  de 

crédito que amparen disposicións ou compromisos de gastos de exercicios anteriores.
c)     Os recursos financeiros que resulten tras as incorporacións mencionadas, aplicaranse 

á incorporación dos restantes remanentes de crédito de carácter voluntario.

A aprobación  destes  expedientes,  previo  informe  da  Intervención,  corresponderá  en  todo  caso  ó  
Alcalde.

Base 15ª.- Baixas por anulación.

1. Calquera crédito do orzamento de gastos poderá darse de baixa por anulación ata a  contía correspondente  
ó  saldo  de  crédito,  sempre  que  dita  dotación  se  estime  reducible  ou  anulable  sen  perturbación  do 
funcionamento do servizo.

2. Poderán dar lugar a unha baixa de créditos: 
a) O financiamento de remanentes de Tesourería negativa.
b) O financiamento de créditos extraordinarios e suplementos de crédito.
c) A execución doutros acordos do Pleno.

3. Na tramitación dos expedientes de baixa por anulación seguiranse os seguintes pasos:
a) Iniciación do expediente pola Alcaldía da Corporación.
b) Informe de Intervención.
c) Ditame da Comisión Informativa de Facenda, Gobernación e Contas.
d) Aprobación polo Pleno das baixas por anulación dos créditos incluídos no orzamento.

Capitulo único: Situación dos créditos

Base 16ª.- Situación dos créditos

Os créditos do orzamento de gastos poderán estar nas seguintes situacións:
- dispoñibles
- retidos
- non dispoñibles

 
Base 17ª.-Créditos dispoñibles

1. Tódolos  créditos  aprobados  no  orzamento  ou  nas  súas  modificacións  estarán  en  principio  en 
situación de dispoñibles.

2. Contra estes créditos dispoñibles poderanse efectuar os gastos.

Base 18ª.-Créditos retidos

A retención de créditos é o acto polo que se expide certificación de existencia de saldo suficiente para a  
autorización dun gasto ou unha transferencia de crédito, por unha contía determinada.

Deberán facerse retencións de crédito como mínimo, para:
1. Iniciar o expediente de modificación de créditos, para a aplicación presupuestaria que se minora.
A retención de crédito deberá aplicarse a nivel da aplicación presupuestaria contra a que se certifique, ó  
marxe da vinculación xurídica.
2. Para iniciar expedientes de contratación, que segundo a lexislación vixente na materia así o esixa.

Base 19ª.-Créditos non dispoñibles 

A declaración de non dispoñibilidade de crédito, así coma a súa reposición a dispoñible, é competencia  
exclusiva e indelegable do Pleno da Corporación.

Mediante a declaración de non dispoñibilidade de crédito inmobilizase a totalidade ou parte do saldo de 
crédito dunha aplicación orzamentaria, declarándoo non susceptible de utilización.

A declaración indicada no apartado anterior non supón a anulación do crédito, pero con cargo o saldo 
declarado non dispoñible non se poderán acordar autorizacións de gasto, nin transferencias e o seu importe 
non poderá ser incorporado o orzamento do exercicio seguinte.

Capítulo I.- Normas xerais sobre execución e liquidación.

Base 20ª.- Fases  na  xestión do estado de gastos.

A xestión dos créditos incluídos no Estado de Gastos realizarase nas seguintes fases:

- Autorización do gasto: acto mediante o que se acorda a realización dun gasto determinado, por unha  
cantidade certa ou aproximada, reservando a tal fin, a totalidade ou parte dun crédito orzamentario.

- Disposición ou compromiso do gasto: acto mediante o que se acorda, tras o cumprimento dos trámites  
legalmente establecidos, a realización de gastos previamente autorizados debendo quedar  determinado 
exactamente o importe e o terceiro adxudicatario 

- Recoñecemento  e  liquidación  da obriga:  acto mediante  o  que se  declara  a  existencia  dun crédito  
esixible contra a entidade, derivado dun gasto autorizado e comprometido

- Ordenación do pago: acto mediante o que, o ordeador de pagos  en base a unha obriga recoñecida e  
liquidada, expide a orde de pago correspondente contra a tesourería do concello.

Segundo o sinalado nos artigos 67 e 68 do R.D. 500/1990 un mesmo acto administrativo poderá abarcar  
mais dunha das fases de execución do orzamento de gastos enumeradas anteriormente, podendo darse os  
seguintes casos:

- Autorización-Disposición (AD)

- Autorización-Disposición-Recoñecemento da obriga (ADO)

Base 21ª.- Órganos competentes para a execución do gasto.

1. A Autorización (A) corresponderá ó órgano que teña atribuída a  disposición ou compromiso do 
gasto.

2. Corresponderá a Disposición do gasto (D):

Ó Alcalde ou Xunta de Goberno Local  por delegación do mesmo: as disposicións de gastos que se 
deriven da adopción de medidas no exercicio das súas competencias dentro dos límites cuantitativos e 
temporais establecidos no artigo 21 da Lei 7/85 de 2 de abril, reguladora das Bases do Réxime Local,  
modificado pola Lei 11/99 de 21 de abril, de modificación da Lei Reguladora das Bases do Réxime 
Local, sen perxuizo das delegacións expresas que poida efectuar.

Ó  pleno: as  que  rebasen  os  límites  sinalados  no  apartado  anterior,  ou  cando  lle  sexa  atribuído 
expresamente pola lei.

3. O recoñecemento  e  liquidación de obrigas  corresponderalle  o  alcalde  en  todo caso,  excepto no  
suposto previsto no artigo 60.2 do real decreto 500/1990, de 20 de abril.

No caso de recoñecemento extraxudicial de créditos, ben por acordo plenario ou por decreto de alcaldía,  
cando proceda, deberá tramitarse un expediente no que se xustifique debidamente a obrigatoriedade de 
facer  fronte o  respectivo gasto e os motivos que deron lugar o recoñecemento extraxudicial que se  
propón. 

4. A ordenación do pago corresponderá, en todo caso, o alcalde.

5. O recoñecemento das obrigas co persoal  incluído en nómina contabilizarase  directamente sendo 
aprobado polo ordeador de pagos.

O Alcalde poderá delegar a competencia atribuída nas  presentes Bases de Execución. As delegacións  
deberán ser expresas, especificando os límites e circunstancias das mesmas. O efectuar unha delegación,  
o Alcalde dará conta ó Pleno na primeira sesión que se celebre con posterioridade a cada delegación ou 
a súa revocación, en unión das demais resolucións de Alcaldía.

Base 22ª: Tramitación das propostas de gastos.

As propostas de gastos formularanse polos responsables de cada servizo.

O inicio do exercicio comunicarase en Intervención o nome dos responsables de propor o gasto dos  
distintos servizos do concello e dos seus substitutos en caso de ausencia. O referido documento irá firmado  
polo Concelleiro responsable do servizo.

A tramitación das propostas é a que segue:

1. Para a realización de gastos que superen os 1.500€ a tramitación será a seguinte:

                 A partir de 1.500 euros  Alcaldía ou Xunta de Goberno,  salvo no suposto que legalmente 
lle corresponda o pleno da Corporación, a instancia do concelleiro responsable do servizo (segundo 
modelo facilitado por a Intervención municipal) autorizará a proposta de gasto,  previa expedición por 
Intervención da certificación da existencia de saldo suficiente na partida orzamentaria. . Isto dará 
lugar a fase A.

No caso da recepción de facturas cun importe superior a 1500€ para as que non houbera sido 
concedida autorización de gasto procederase a efectuar o correspondente informe de disconformidade  
por omisión de procedemento segundo o estipulado na  lexislación vixente.

Unha vez aprobada a proposta de gasto  o recibir a  factura será aprobada en  Xunta de  
Goberno e dará lugar a fase O. 

               Todos os servizos que pretendan iniciar a tramitación dun expediente que non teña a 
consideración de contrato menor, comezarán por solicitar autorización previa a Xunta de Goberno, sen a 
que non se procederá a realizar tramitación algunha.
              No caso de que algún servizo solicite da Secretaría Xeral e/ou intervención os informes  
necesarios para iniciar a contratación, sen que no expediente apareza o conforme a Xunta de Goberno,  
estes expedientes remitiranse, previamente a ser informados a dita Xunta de Goberno para que proceda a 
realizar as accións oportunas tendentes o cumprimento das directrices da intervención.

       Os gastos que pola súa contía non teñan a consideración de contrato menor  seguirán a tramitación 
establecida no TRLCAP e na Base 32ª.

2. As propostas de gasto debidamente incluídas en relación de aprobación remítense a intervención 
para a súa fiscalización.

3. Unha vez fiscalizadas remítense ao órgano que debe aprobalas
4. Aprobadas as propostas de gasto  farase en contabilidade a autorización do crédito contra o que 

virán as obrigas que se deriven do gasto autorizado.

Con carácter previo á notificación ó interesado, o responsable do servizo comunicará ó departamento de 
contabilidade o importe da adxudicación e identificación fiscal do  adxudicatario.

Coa entrada en vigor da Lei 25/2013, de 27 de decembro, de impulso da factura electrónica e creación do 
rexistro contable de facturas no Sector Público se establece a obriga de que o proveedor que expida factura 
polos servizos prestados ou bens entregados en calquera Administración Pública a presente ante un rexistro  
administrativo nos termos previstos no artigo 38 da Lei 30/1992, de 26 de novembro de Réxime Xurídico 
das Administracións Públicas e do Procedemento Administrativo Común no prazo de 30 días dende a data de 
entrega efectiva das mercancías ou prestación dos servizos.

Todos os proveedores que entregaran bens ou prestasen servizos a Administración Pública poderán 
expedir e remitir factura electrónica. En todo caso, estarán obrigados o uso da factura electrónica e a 
súa presentación a través do punto xeral de entrada as seguintes:

− Sociedades Anónimas
− Sociedades de responsabilidade limitada.
− Persoas  xurídicas  e  entidades  sen  personalidade  xurídica  que  carezcan  de  nacionalidade 
española.
− Establecementos permanentes e sucursais de entidades non residentes en territorio español 
nos termos que establece a normativa tributaria.
− Unións temporais de empresas.
− Agrupacións de interese económico, Agrupacións de interese económico europea, Fondo de 
Pensiones, Fondo de capital de riesgo, Fondo de inversiones, Fondo de utilización de activos, Fondo de 
regularización   del  mercado  hipotecario,  Fondo  de  titulización  hipotecaria  ou  Fondo  de  garantía  de  
investimentos.

O Concello de Poio, en virtude da potestade que o artigo 4º da  Lei 25/2013, de 27 de decembro  
outorga as Administracións Públicas, exime da obriga de presentación de facturación electrónica aquelas 
facturas cuxo importe sexa de ata 5.000€.

As  facturas  electrónicas  que  se  remitan  as  Administracións  Públicas  deberán  ter  un  formato 
estructurado e estar asinadas mediante firma electrónica avanzada basada nun certificado recoñecido 
de acordo co disposto no artigo 10.1 do Real Decreto 1619/2012, de 30 de novembro, polo que se aproba o  
Regulamento polo que se regulan as obrigas de facturación.

As facturas que opten por presentarse en formato distinto a facturación electrónica, ben  por ser  
facturas de importe de ata 5.000€  ou por ser facturas expedidas por proveedores non obrigados o uso 
da factura electrónica, deberán cumprir os seguintes requisitos:

Requisitos das facturas:

-Identificación do Concello:
-Identificación do contratista ou provedor:

-Nome ou razón social
-N.I.F., ou C.I.F.
-Domicilio.

-Número de factura
-Fecha de expedición
-Descrición suficiente do subministro

          - Importe sen IVE, % de IVE aplicado e importe con IVE.
-Sinatura do contratista.

- Número IBAN (segundo o sistema europeo de numeración de contas bancarias).

Recibidas as facturas no rexistro administrativo serán remitidas inmediatamente a oficina contable 
competente  para  a  anotación  no  rexistro  contable  da  factura.  As  facturas  electrónicas  presentadas  no  
correspondente  punto  xeral  de  entrada  de  facturas  electrónicas  serán  postas  a  disposición  ou  remitidas  
electrónicamente  mediante  un  servizo  automático  proporcionado  polo  mencionado  punto  ao  rexistro  
contable de facturas.

Nas facturas debe identificarse aos órganos administrativos aos que va dirixida a factura.

A anotación da factura no rexistro contable de facturas dará lugar a asignación do correspondente  
código de identificación de cada factura no rexistro contable. 

A Intervención municipal a remitirá o órgano competente para tramitar, se procede, o procedemento 
de conformidade coa entrega do ben ou a prestación do servizo e proceder o resto de actuacións relativos o  
expediente de recoñecemento da obriga. Cando sexa posible as facturas serán conformadas por o técnico  
competente ou un funcionario relacionado co servizo do que se trate, non obstante a sinatura da Alcaldía ou  
concellería correspondente porá de manifesto a certeza da débeda existente.

A Intervención,  efectuada a súa labor de fiscalización,  elaborará  a correspondente   relación de 
facturas para a súa aprobación pola Xunta de Goberno Local previa ordenación das facturas a incluír nas  
mencionadas relacións mediante providencia de Alcaldía.

Fiscalización.

As facturas, previo rexistro e conformidade, serán sometidas á fiscalización e comprobación por 
Intervención.

No proceso de fiscalización comprobaranse, entre outra cuestións,  as seguintes:

1. Se as facturas cumpren os requisitos mencionados anteriormente.

2. Se de acordo co importe se seguiu o procedemento de gasto axeitado, con observancia das 

normas de contratación no caso de ser necesario.

3. Se existe consignación na aplicación correspondente.

4. Se a factura ou certificación non cumpre os requisitos esixibles procederase do seguinte  
modo:

        - se os requisitos incumpridos implican a nulidade radical da obrigación se 
remitirán  relacionadas,  no  caso  de  existir  consignación,  ó  Alcalde  para  proceder  ó 
recoñecemento extraxudicial das mesmas no caso dea así consideralo e  no caso de non 
existir consignación remitirase ó Pleno.

               
  - se os requisitos incumpridos non implican a nulidade radical da 
obrigación remitiranse relacionadas á Xunta de Goberno Local  para a validación 

dos defectos cometidos.

Base 23ª.- Autorización de gastos.

A fase A, de autorización do gasto será necesaria facela de forma individualizada
1. Para  aqueles  expedientes  de  gastos  que,  previa  retención  de créditos,  requiran  a 

elaboración  e  aprobación  dun  prego  de  condicións  económico  administrativas  e 
técnicas.

2. Para os remanentes de crédito incorporados en fase de autorización.

A fase A de autorización do gasto inicia a execución orzamentaria e contable do gasto. As fases  
posteriores da execución do gasto deberán estar referenciadas o número da operación que se lle asignou á  
autorización.

Contra un crédito autorizado poderán expedirse un ou varios documentos de compromisos (D); en  
ningún caso os importes destes documentos poden ser superiores o importe do documento A orixe do gasto.

No caso de ter que ampliar o importe da autorización do gasto, será necesario, tramitar unha nova 
proposta  de  autorización.  Esta  autorización  complementaria  deberá  estar  referenciada  á  de  orixe,  
acumulándose, na citada referencia ámbolos dous importes.

Base 24ª.- Disposición ou compromiso do gasto.

A fase  de   disposición  ou  compromiso  do  gasto  será  necesario  facela  individualmente  para  os 
expedientes de gastos que leven autorización individualizada. Esta proposta estará referenciada na operación 
de autorización previa que lle da orixe.

Na  fase  de  compromiso  será  preceptivo  que  se  delimite  explícitamente  o  terceiro  co  que  se 
compromete o gasto. O que implica que o documento contable, que reflexa o acto de comprometer o gasto,  
debe incorporar o N.I.F./C.I.F. e o nome ou razón social do adxudicatario.

Contra unha operación de compromiso de gastos poderán executarse un ou varios recoñecementos de 
obrigas, que terán que estar referenciadas ó número da operación do compromiso e o mesmo terceiro.

O compromiso do gasto é por un importe certo; non obstante poden darse modificacións á alza ou á 
baixa.

No caso de modificacións á baixa producirase  un crédito  en fase  D que pode ser anulado coa  
operación  inversa  ó  do  compromiso  e  polo  importe  da  diferencia  entre  o  adxudicado  e  o  realmente  
executado.

Base 25ª.-  Autorización e compromiso do gasto

Nesta operación autorizase e compromete simultáneamente o gasto.
Dende o punto de vista do control orzamentario do gasto estarase o disposto nas Bases anteriores.

A operación de autorización-compromiso da obriga (AD) xera un número de operación o que deben 
referenciarse tódalas obrigas que se deriven dela.

Non poderán superar o importe da AD, a suma dos importes das obrigas recoñecidas derivadas do  
compromiso de gasto.

No caso de modificacións dos contratos e revisións de prezos será necesario realizar unha proposta  
de autorización e compromiso de gasto complementaria da inicial.

Utilizase o AD para gastos do capitulo I da forma seguinte:

- O  inicio  do  exercicio  autorizaranse  e  compromenteranse  tódolos  gastos  de  persoal  relativos  a 
retribucións de persoal funcionario e laboral que estén de alta a 1 de Xaneiro. 

- Por cada contratación temporal ou fixa é preciso autorizar e comprometer o gasto polo importe das 
retribucións que o Concello deba aboar o persoal contratado o longo de todo o período da prestación

- No caso de que algún contrato temporal afecte a varias anualidades, so será preciso realizar un AD  
polo  importe  correspondente  ó  exercicio  presupuestario  que  está  en  execución.  O  resto  da 
presentación económica terase que autorizar e comprometer  o  inicio do orzamento seguinte.  En 
ningún caso esta particularidade poderá ser tratada coma un  gasto plurianual.

      No caso de modificacións salariais (individuais ou colectivas) será preciso será preciso realizar un  
documento AD para o importe da modificación proposta.
As  gratificacións  extraordinarias  deben  ser  autorizadas,   previamente  o  seu  pago,  polo  Alcalde   e 
Concelleiro de persoal. 

A comezo do exercicio será obrigatorio facer un AD polo importe de:

- Todos os gastos de tracto sucesivos, unha vez fiscalizado e autorizado o contrato no período inicial e  
dos que é coñecido o importe e terceiro adxudicatario
- os remanentes de crédito que que foran incorporados en fase de compromiso
- os arrendamentos de bens procedentes de exercicios anteriores que teñan continuidade no actual
- Os importes orzamentados procedentes de compromisos de gastos de exercicios futuros, contabilizados  
nesta agrupación en anos anteriores e que deban executarse no exercicio orzamentario.. 
- Os contratos de prestación de servizo e convenios formalizados, procedentes de exercicios anteriores,  
que teñan continuidade no actual, acompañados do correspondente acordo de prórroga
- Tódolos  acordos de autorización e  compromiso  de gastos  derivados da adxudicación de contratos 
segundo o establecido na LCSP.

Base 26ª.- Recoñecemento  da obriga.

O recoñecemento da obriga deberá realizarse sempre contra  créditos autorizados e comprometidos.
Esta fase do gasto terá que estar referenciada a unha obriga de compromiso que a súa vez dependerá  

dunha autorización previa que iniciou o gasto. 
 Do mesmo xeito  unha  operación  de  recoñecemento  a  obriga  poderá  estar  referenciada  a  unha 

autorización-compromiso (AD), que orixinou o gasto.

Base 27ª. Autorización, compromiso e recoñecemento 

A autorización, compromiso e recoñecemento da obriga será unha operación empregada para:
- cotas a seguridade social de contratos debidamente autorizados
- subministros periódicos: auga, electricidade, combustible, que segundo o nivel de consumo so se 

coñece o seu importe         certo no momento de presentar a factura
- primas de seguros de contratos autorizados
- anuncios 
- prestacións a cargo da entidade de carácter obrigatorio
- cánones que teñan o carácter de variables segundo o servizo prestado
- gastos xurídicos, contenciosos, notariais e rexistrais
- gastos derivados de resolucións xudiciais
- tributos, liquidacións tributarias e actas de inspección
- intereses de demora
- recoñecemento extraxudicial de créditos
- dietas o persoal, transportes e matriculas de cursos autorizados
- gastos de representación municipal
- subvencións nominativas
- indemnizacións a traballadores e terceiros
- intereses de préstamos 
- transferencias correntes a agrupacións as que pertenza o concello
- reparacións declaradas de execución inmediata e contratos de emerxencia
- os de carácter periódico e demais de tracto sucesivo, se está previamente autorizado o período  

inicial, nos que a súa contía sexa descoñecida o inicio do exercicio orzamentario.

Base 28ª.- Ordenación do pago.

A ordenación e pagos é competencia da Alcaldía, tendo prioridade, en todo caso, os gastos de persoal  
e as obrigacións contraídas en exercicios pechados.

Base 29ª Cesións de créditos.

A Intervención municipal tomará razón das cesións de créditos que se comuniquen ao Concello cando 
estas cumpran os requisitos que a continuación se expoñen.

Se considera que existe crédito cando o contratista realizase a prestación obxecto do contrato e emitido  
a factura correspondente estando esta conformada por os servizos técnicos do Concello.

Terán efectividade fronte ao Concello de Poio as cesións de crédito efectuadas por os contratistas que  
resultaran adxudicatarios de contratos celebrados por esta Administración  cando se cumpran estes requisitos:

1.-  A cesión  deberá  poñerse  en  coñecemento  do  Concello  para  o  cal  deberá  realizar  notificación 
fehaciente da cesión conforme ao seguinte procedemento:

- Comunicación a Intervención municipal da cesión de crédito indicando número de factura, importe, 
data de emisión, concepto e identificación do cesioario (nome ou razón social e NIF), así como os 
datos bancarios do mesmo necesarios para efectuar os pagos.

- Cando se  comunicara  a  cesión  de  crédito  conforme  ao  establecido  no  apartado anterior  deberá 
facerse entrega dun exemplar da factura/certificación de obra na que conste a cesión e aceptación do 
crédito coas sinaturas correspondentes e identificación dos asinantes. Cando o poder para efectuar a 
cesión sexa mancomunado deberán constar as firmas e identificacións de todos os apoderados.

- Deberán entregarse tamén poderes bastanteados que acrediten tanto ao asinante cedente como ao  
asinante cesionario así como fotocopia dos D.N.I dos asinantes.

   
No caso de non cumprirse os requisitos esixidos se lle comunicará por escrito ao solicitante  

outorgándolle un prazo de tres dias naturais para presentar a documentación esixida, de non presentarse 
esta en prazo se desestimará a solicitude de cesión de crédito.

2.- O crédito obxecto de cesión non poderá atoparse xa en estado de ordenación de pagos ou no  
estado “abonado”.

3.- Non terán efecto fronte ao Concello de Poio e por tanto non se tomará razón das cesións de 

créditos relativas a:

- Expropiacións forzosas.
- Facturas  emitidas  por  persoas  físicas  ou  xurídicas  fronte  as  que  exista  anotación  de  embargo,  

xudicial ou administrativo, vixente na contabilidade municipal.
- Facturas  fronte  as  que  se  formulara  reparo  suspensivo  por  o  órgano  interventor  conforme  ao 

establecido no artigo 216 do Texto Refundido da Lei Reguladora das Facendas Locais aprobado por 
o Real Decreto 2/2004, de 5 de marzo.

- Créditos futuros.

Unha vez aprobado o recoñecemento da obriga por o órgano competente se efectuará a toma  de razón no 
corpo de factura xustificativa do crédito por a Intervención municipal  e se procederá a realizar o abono a 
nome do cesionario.

Cando así sexa requirido por os interesados poderá facilitarse unha copia da factura na que conste a toma 
de razón. 

Capitulo II: Gastos plurianuais

Base 30ª.- Gastos plurianuais.

       1.- Poderán adquirirse compromisos de gastos que teñan que estenderse a exercicios futuros para 
financiar investimentos e    transferencias de capital, sempre que a súa execución se inicie no propio 
exercicio e que o volume total dos gastos comprometidos para os catro próximos exercicios non 
superen as porcentaxes do 70,  60, 50,  e 50% do crédito inicial  correspondente ó ano en que se  
comprometen os gastos.
       2.- Poderán adquirirse bens inmobles, dentro das limitacións temporais e porcentaxes do punto 
anterior.

      3.- A autorización e disposición de gastos plurianuais derivados de contratos de arrendamento, 
subministro, asistencia técnica e prestación de servizos serán de competencia da  Xunta de Goberno 
Local, así como dos demais gastos plurianuais e dentro dos seus límites de competencia.

      4.-  En  todo  expediente  de  autorización  de  gastos  plurianuais  deberá  obrar  informe  de  
Intervención sobre cumprimento da normativa legal e estimación da posibilidade de cobertura en 
exercicios futuros.

      5.- En casos excepcionais o Pleno poderá aprobar gastos plurianuais que deban executarse en 
período  superior  ós  4  exercicios  e  con  anualidades  que  excedan  das  porcentaxes  anteriormente 
sinaladas, recollendo nas bases o importe de cada unha das anualidades.

Capítulo III.- Pagos a xustificar e Anticipos de Caixa

Base 31ª.- Pagos a xustificar.

1.-  Soamente  se  expedirán  ordes  de  pago  a  xustificar  con  motivo  de  adquisicións  ou  servizos 
necesarios que non se poidan pagar con cargo ós anticipos de caixa fixa e nos que non sexa posible  
dispor de comprobantes con anterioridade á súa realización.
2.- A expedición e execución de ordes de pago “a xustificar”, deberán efectuarse, previa aprobación 
polo órgano competente, a expedición do documento ADO, razoándose na 

proposta os motivos polos que non se poden acompaña-los documentos xustificativos antes da orde 
de pagamento e o informe de Intervención.
3.- Os fondos librados a xustificar poderán situarse a disposición da sinatura autorizada, en conta  
corrente bancaria aberta para o efectos, ou ben entregándose en efectivo ó perceptor, sempre que o 

seu importe  total  non supere  os  3.500,06 Euros.   Nos  casos  especiais  poderá  autorizarse  maior  
importe, especialidade que debe contar no acordo de aprobación e informada  por Intervención.
4.- Os conceptos orzamentarios contra os que se poidan expedir ordes de pagamento a xustificar son 
os correspondentes ó capítulo 2 e 4 da clasificación económica de presupostos de gastos.
5.- A xustificación dos fondos librados a xustificar deberá efectuarse no prazo de 3 meses, sempre e  
cando o acordo de autorización non se fixe un período inferior, e en xeral antes de que finalice o 
exercicio.
6.- Os perceptores de fondos librados a xustificar deberán presentar en Intervención cota xustificativa 
de ditos gastos acompañando facturas de documentos orixinais que xustifiquen a mesma co “recibín” 
dos perceptores.  A citada conta coa súa xustificación e o informe de Intervención someterase á  
aprobación do órgano competente para recoñece-la obrigación.

Cando no se xustifique gasto polo importe dos fondos percibidos procederase ó reintegro dos 
percibidos en exceso, acompañando a dita conta xustificante do ingreso efectuado.

De non recibirse a cota nos prazos establecidos nesta base, procederase a instruír expediente  
de alcance contra o perceptor de ditos fondos, de conformidade co disposto para o efecto na Lei  
Xeral  Orzamentaria.   De  igual  modo  procederase  contra  os  perceptores  de  fondos  librados  a 
xustificar en calidade de subvencións polas cantidades non xustificativas nin reintegradas nos prazos 
establecidos.

7.- Soamente se poderán expedir ordes de pago a xustificar nos seguintes supostos:
-Que  o  perceptor  non  teña  pendente  de  xustificar  para  o  mesmo  fin  fondos  librados  a 

xustificar.
-Que non teñan carácter periódico e repetitivo, xa que neste caso terán carácter de anticipo de caixa 
fixa.

8.- Da custodia dos fondos responsabilízase o perceptor.
  
Base 32ª.- Anticipos de Caixa Fixa

Os fondos librados a xustificar que sexan anticipos de caixa fixa rexeranse por as seguintes  
normas:

1. Destinarase exclusivamente a atender gastos correntes de carácter periódico ou repetitivo 
coma material de oficina non inventariable, subministro de productos perecedeiros como 
alimentación, combustible, material funxible, e calquera outros de similar natureza que 
sexan imputables o Capítulo II do Orzamento Xeral de Gastos. 

2. Para  situar  os  fondos  procederase  á  apertura  dunha  conta  restrinxida  de  pagos.  As 
disposicións  de  fondos  da  conta  efectuaranse  mediante  cheques  nominativos  ou 
transferencias bancarias , autorizadas polo habilitado de pagos do anticipo.
Para os casos que teñan que efectuarse pagos en efectivo ( correo, mercados e outras  
pequenas adquisicións) situaranse os fondos na caixa do concello e se disporán mediante 
“ vales de caixa”, sen que poidan superar cada un deles os 300 euros.

3. Mensualmente e acompañando á conta do período respectivo, xuntarase no seu caso o 
estado demostrativo do movemento da conta bancaria e saldo da mesma.

4. Xustificación: as contas mencionadas seguirán a súa tramitación ordinaria, dando lugar 
as  correspondentes  ordes  de  pago  das  cantidades  as  que  ascende  cada  concepto, 
ingresándose o importe total na conta corrente do Anticipos concedido. De esta forma 
serán repostos os fondos gastados no período o que se refire a conta.

5. Os fondos non invertidos, que a fin do exercicio se atopen en poder dos habilitados,  
empregaranse por estes no novo exercicio para as atencións para o que se concedeu.

Os gastos efectuados con cargo a fondos librados como Anticipos de Caixa non estarán 
sometidos  a  intervención  previa,  de  acordo  co  establecido  nas  presentes  Bases,  e 
segundo o establecido no artigo 200.1 do TRLRHL.   

Capítulo IV.- Procedemento de contratación.

Base 33ª. Contratación 
A todo contrato que se celebre polo Concello de Poio precederá a tramitación do expediente de  

contratación e a aprobación do mesmo, que comprenderá a do gasto correspondente e , no seu caso o prego 
de claúsulas administrativas particulares, informado pola Secretaría e a Intervención.

No expediente recolleranse tamén o prego de prescripcións técnicas, o certificado de existencia de  
crédito  (Doc.RC)  e  a  autorización  do  gasto  (Doc.  A),  sempre  que  o  contrato  orixine  gastos  para  a  
administración, e o informe de fiscalización da intervención.

Unha vez acordada polo órgano de contratación a adxudicación do contrato, calquera que sexa o  
procedemento seguido e  a forma de adxudicación empregada,  con carácter  previo a súa notificación ós 
participantes,  remitirase  á  Intervención  o  compromiso  do  gasto  onde  conste  IMPORTE  DA 
ADXUDICACION,  NIF,  CIF  OU  RAZON  SOCIAL  DO  ADXUDICATARIO,  acompañado  da 
documentación acreditativa do acordo adoptado.

 
- Operacions de crédito

Para a concertación ou modificación de toda clase de operación de crédito con entidades financeiras  
se estará ao disposto nos artigos 48 e seguintes do Real Decreto 2/2004, de 5 de marzo por o que se aproba o  
Texto Refundido da Lei Reguladora das Facendas Locais.

Base 34ª.- Normas para a determinación do Presuposto de execución por contrata.

O presuposto de execución por contrata das obras que se realicen directamente para este Concello 
obterase incrementando o de execución material nos seguintes conceptos:

1.- Gastos xerais de estructura: 
a) Gastos xerais da empresa:   Aplicarase  13%.
a) Beneficio Industrial: Aplicarase  6%.

2.-  O  IVE  aplicarase  obre  a  suma  do  presuposto  de  execución  material  e  os  gastos  xerais  de 
estructura.

3.-  Os importes  a  ingresar no Concello polo contratista en concepto de honorarios técnicos  por  
dirección de obra  levada a cabo por técnicos  municipais  ascenden a  o 5,35% do importe  de execución 
material en virtude da Ordenanza fiscal reguladora da taxa aprobada e en vigor ata a súa derogación ou 
modificación.

Base 35ª.- Plan de Tesourería.

1.- Corresponderá ó Tesoureiro elaborar o Plan de Disposición de Fondos respectando o disposto no 
artigo 187 do Real Decreto 2/2004, de 5 de marzo, polo que se aproba o Texto Redundido da Lei Reguladora 
das Facendas Locais e o  artigo 65 do Real Decreto 500/1990, de 20 de abril.

2.-  A xestión dos recursos líquidos esixirase polo principio de caixa única e levarase a cabo co  
criterio  de  obtención  da  máxima  rendibilidade,  asegurando  en  todo  caso  a  inmediata  liquidez  para  o 
cumprimento das obrigacións os seus vencementos temporais.

3.- Os recursos que poidan obterse na execución do orzamento destinarse a satisface-lo conxunto de  
obrigacións, agás que se trate de ingresos específicos afectados a fins determinados.  Teñen esta condición os  
seguintes:

-Contribucións especiais.
-Subvencións finalistas.
-Operacións de crédito.
-Alleamento de investimentos reais, agás sobrantes.
-Outros.

Base 36ª.- Actas de arqueo.

1.- O final   de cada mes se extenderá acta de arqueo de las existencias en metálico en Caixa que será  
elaborada por o Tesoureiro e   subscrita por este, o Interventor e o concelleiro delegado de Economía e  
Facenda.

2.-A acta de arqueo a fin de exercicio se unirá a Conta Xeral xunto coas notas ou certificacións dos saldos 
existentes en cada entidade bancaria, como dispón a Regra 98.3 da Instrución de Contabilidade.

3.- A fin de cada mes a Tesourería municipal comprobará a concordancia dos saldos contables e os bancarios,  
con base nos extractos bancarios, sen necesidade de solicitar notas o certificacións de cada entidade bancaria. 
No caso de discrepancia entre os saldos contables e os bancarios, se extenderá estado conciliatorio. Dicha 
información será remitida mensualmente a  Intervención para a súa fiscalización.

Base 37ª. Recoñecemento de dereitos:

1.-  Procederá  o  recoñecementos  dos  dereitos  ó  producirse  o  nacemento  dun dereito  a  favor  do 
Concello.

2.- Nas liquidacións de contraido previo, de ingresos directos, contabilizarase o recoñecemento de  
dereitos cando se aproben as liquidacións.

3.-  Nas  liquidacións de  contraido  previo,  ingreso por  recibos,  cando se  presente  e  se  ingrese  o 
produto das mesmas (Contraido e ingreso simultáneo).

4.- Nas autoliquidacións de ingreso sen contraido previo, cando se se ingrese o produto das mesmas 
(contraido e ingreso simultáneo).

5.-  No caso de subvencións ou transferencias  a  recibir  de  Entidades  ou  Organismos  estraños ó  
Concello, condicionados ó cumprimento de certas condicións, recollerase o compromiso en base ó acordo  
formal  d¡mediante  cargo  na  conta  de  “compromisos  concertados”  e  aboamento  na  conta  de  “ingresos 
comprometidos”.

Ó cumprirse as condicións establecidas para que a subvención ou transferencia sexan  esixibles,  
contabilizarase o recoñecemento do dereito.

6.,-  A  participación  nos  Tributos  do  Estado,  a  comezos  de  exercicio  contabilizarase  como 
compromiso concertado á previsión de ingreso.

Cando se reciba a entrega mensual contabilizarase o recoñecemento do dereito.

7.-  Nos  préstamos  ou  créditos  concertados,  cando  se  formalice  o  contrato  contabilizarase  o 
compromiso, a medida que se vaia dispoñendo contabilizarase o recoñecemento do ingreso.

8.-  Nos  xuros  e  outras  rendas,  o  recoñecemento  do  dereito  esixirase  no  momento  en  que  son 
esixibles, é dicir, ó producirse o devengo.

9.- O recoñecemento de dereitos no caso de prezos públicos e taxas nos que se esixe a constitución 

de depósitos previos, a constitución do depósito contabilizarase como operación non orzamentaria, unha vez  
que  se  realiza  a  actividade,  prestación  do  servicio  ou  utilización  do  dominio  público,  ingresarase  no  
orzamento facendo un contraído e ingreso simultáneo.

Base 38ª.- Xestión de tributos e prezos públicos:

1.- O departamento de Rendas e Exaccións practicará as liquidacións que por cada tributo ou prezo 
público  proceda,  unha  vez  practicados  pasarase  unha  copia  a  Intervención/ingresos,  para  a  súa  
contabilización.
          2.- A vía de constrinximento dos ingresos producirase o día seguinte de finaliza-lo período de ingreso  
en voluntaria.
          3.- A dirección da recadación corresponde ó Tesoureiro, que deberá establece-lo procedemento para  
verifica-lo cumprimento da normativa vixente en materia recadadora, con especial referencia ás anulacións,  
suspensións, aprazamentos e fraccionamentos de pago.

Base 39ª.- Contabilización da recadación.-

1.-  Os  ingresos  que  se  produzan  na  Recadación  e  en  tanto  non  se  coñeza  a  súa  aplicación  
orzamentaria, contabilizaranse como ingresos pendentes de aplicación, orixinándose un cargo na conta de  
“caixa” ou “Bancos” con aboamento na conta “ingresos pendentes de aplicación en caixa ou Bancos”.

2.- O ingresos con recadación xestionada por entes públicos, Entidades colaboradoras ou axentes 
recadadores, contabilizaranse mediante aplicación provisional a operacións non orzamentarias.

3.- Os demais ingresos que se produzan aplicaranse á contabilidade orzamentaria de forma directa, a  
non ser que existan razóns que aconsellen a súa contabilización diferida.

Base 40ª.- Aprazamentos e fraccionamentos.

As  propostas  de  aprazamento  e  fraccionamento  de  débeda  se  axustarán  ao  establecido  na  Lei  
58/2003, de 17 de decembro, Xeral Tributaria, artigos 65 e 82 e no Real Decreto 939/2005, de 29 de xullo  
por o que se aproba o Regulamento Xeral de Recadación, artigos 44 e seguintes.

A tramitación dos expedientes de aprazamento e fraccionamento será a seguinte:

- Solicitude do interesado aportando a fianza que corresponda (no caso de débedas  que non excedan,  
no seu conxunto,  de 18.000€ non será necesario aportar  fianza segundo o establecido na Orden 
EHA/1030/2009, de 23 de abril de 2009).

- Informe de fiscalización.
- Aprobación por o órgano competente.

Nos casos de solicitude de aprazamentos  se procederán a aplicar os intereses de demora sobre a débeda  
aprazada polo tempo comprendido entre o fin do período voluntario e o vencemento do prazo concedido.  
Se  o  aprazamento  foi  solicitado  en  período  executivo  a  base  de  cálculo  non  incluirá  recargo  de  
constrinximento.

No  caso  de  solicitude  de  fraccionamento  de  débedas,  por  cada  fracción  computarase  os  intereses 
devengados dende o dia seguinte ao vencemento do prazo de ingreso en período voluntario ata a data de 
vencemento do prazo concedido.

Os prazos máximo a aplicar nas solicitudes de aprazamentos e fraccionamentos dependerán do importe  
das débedas a aprazar ou fraccionar:

- Débedas ata 600€: 3 meses

- Débedas entre 600€ e 3.000€: 6 meses
- Débedas de mais de 3.000€: 10 meses

Será condición obrigatoria para proceder a conceder un aprazamento ou fraccionamento que o solicitante  
acepte a domiciliación das cotas resultantes da débeda principal aprazada ou fraccionada e dos intereses 
de demora  aplicables  (así  como,  no caso de  que  o aprazamento  ou fraccionamento da  débeda  fose 
solicitada en período executivo os correspondentes recargos executivos).

Base  41ª.- Fianza, depósitos e Préstamos recibidos.

1.- As fianzas e depósitos que, a favor do Concello, que deben constituir os contratista o calquera  
outras persoas ou Entidades, terán carácter de operación non orzamentaria.

2.-  Os préstamos que conceda ou reciba o Concello e non estean previstos no Orzamento terán 
carácter de operación non orzamentaria.

Base 42ª.-Liquidación do orzamento

1. A liquidación do orzamento porá de manifesto o indicado no artigo 93 do RD 500/1990,  
de 20 de abril.

2.  Corresponde ó Alcalde, previo informe de Intervención a aprobación da liquidación do 
Orzamento.

Base 43ª.- Operacións previas no Estado de Ingresos

1.- Tódolos cobros habidos ata 31 de decembro deben ser aplicados na contabilidade ó Orzamento de  
Ingresos.

2.- Verificarase a contabilización do recoñecemento de dereitos en tódolos conceptos de ingresos.

Base 44ª.- Peche da contabilidade.

1.- O presuposto do Concello liquidarase con elaboración dos estados demostrativos da liquidación e 
as propostas de incorporación de remanentes do ano natural seguinte.

Base 45ª.- Procedemento para a aprobación de baixas xustificadas de dereitos e obrigacións 
pertencentes a agrupación de orzamento pechados.

Cando,  como  consecuencia  da  aplicación  do  novo  sistema  contable,  se  poña  de  manifesto  a  
necesidade  de  tramitar  expedientes  para  a  anulación  ou  baixa  de  dereitos  e  obrigacións  recoñecidas  e  
liquidadas,  pertencentes  a  agrupación  de  presupostos  cerrados,  as  mesmas  someteranse  ó  seguinte  
procedemento de tramitación:

-Proposta motivada e detalladas das baixas citadas, elaborada pola Tesourería.
-Informe de Intervención.
-Ditame da Comisión Informativa de Contas, Facenda e Gobernación.
-Exposición  ó  público  polo  prazo  de  quince  días  hábiles  mediante  edicto  publicado  no 

Boletín Oficial da Provincia.

-A aprobación definitiva corresponderá, por delegación, á ´Xunta de Goberno Local

Base 46ª: Dereitos de difícil ou imposible recadación:

Consideraranse dereitos pendentes de difícil ou imposible recadación os de contía superior a un ano, 
aínda que  deberase ter en conta o importe das débedas, a natureza das mesmas, as porcentaxes de recadación 
ou outros criterios de valoración que poidan establecerse ponderadamente.

Asimesmo,  establecese  tamén  que  a  Tesourería  Municipal,  a  o  peche  de  cada  Exercicio  
Presupuestario determinará a contía dos dereitos que se consideren de difícil ou imposible recadación con 
base aos criterios anteriormente mencionados.

Base 47ª: Exercicio do control interno

1.-  O control  interno  da  xestión  económica  do  Concello   realizarase  sobre  o  conxunto  da  súa  
actividade financeira e sobre os actos con contido económico que a integran, a través da presente base e nos  
termos sinalados na Lei Reguladora das Facendas Locais e demais normativa que a desenvolve, segundo  
prelación do artigo 5 da Lei de Bases de Réxime Local, sendo supletoria a Lei Xeral Orzamentaria e  normas 
que a desenvolvan, aínda que nas  mesmas  especifiquese que o seu ámbito de aplicación é o estatal, sempre 
e cando as mesmas non conculquen a normativa específica de eido local.

O control interno da xestión económico-financeira do Concello  realizarase mediante o exercicio da  
función interventora e do control financeiro.

A función interventora ten por obxecto fiscalizar ou controlar todos os actos do Concello que dén  
lugar o recoñecemento e liquidación de dereitos e obrigas de contido económico, así coma os ingresos e  
pagos que deles se deriven e a recadación, inversión e/ou aplicación en xeral dos caudais públicos co fin de 
asegurar que a xestión  axustase ás disposicións aplicables en cada caso.

O control financeiro ten por obxecto comprobar que a actuación, no aspecto económico-financeiro  
dos servizos  axustase o ordeamento xurídico, así como os principios xerais de boa xestión financeira.

A Intervención  Xeneral,  no  exercicio  das  súas  funcións  de  control  interno,  estará  sometida  ós  
principios de autonomía funcional respecto do órgano controlado, e procedemento contradictorio.

Do mesmo xeito, a Intervención Xeral dará conta á  Alcaldía-Presidencia a través do seu superior 
xerárquico e o Pleno, a través da Alcaldía-Presidencia, dos resultados que pola sua especial trascendencia 
considere  adecuados  elevar  os  mesmos,  ou  cando  os  responsables  da  xestión  non  adopten  as  medidas 
correctoras propostas,  todo elo sen prexuizo do cumprimento do artígo 248 do Texto Refundido da Lei 
Reguladora das Facendas Locais.

Cando a natureza do acto, documento ou expediente o requira, a Intervención Xeral poderá recabar  
directamente  dos  distintos  órganos  desta  Administración  municipal,  os  asesoramentos  xurídicos  e  os 
informes técnicos que considere necesarios, así como os antecedentes e documentos precisos para o exercicio 
da súa función de control interno.

A Administración deste Concello está suxeita á función interventora nos termos establecidos na Lei  
Reguladora das Facendas Locais, demais disposicións con rango legal ou regulamentario que a desenvolvan 
e a  presente Base.

Cando nos procedementos de xestión que den  lugar a actos, documentos e expedientes de contido 
económico  obxecto  de  control,  participen  distintos  niveis  de  administración,  a  función  interventora  
limitarase ás actuacións que se produzan no ámbito desta Administración.

A función interventora que ten carácter interno e preventivo, ten por obxecto garantir, en todo caso e  
para cada acto, o cumprimento das normas relativas á disciplina orzamentaria, ós procedementos de xestión 
de gastos, ingresos e aplicación dos  fondos públicos.

A  función  interventora   exercerase  con  ocasión  da  autorización  ou  aprobación  de  gastos,  a 
comprobación de inversións, a liquidación de gastos o recoñecemento de obrigas, a ordenación de pagos e o 

recoñecemento, liquidación e extinción de dereitos, así como na realización dos cobros e pagos que dela se  
deriven.

Sen prexuizo do carácter suspensivo dos reparos, previsto en la Lei Reguladora das Facendas Locais,  
as opinións da Intervención respecto o cumprimento das normas non prevalecerán sobre as dos órganos de  
xestión. Os informes emitidos por ambos serán tidos en conta no coñecemento das discrepancias que xurdan,  
que serán resoltas definitivamente pola Alcaldía-Presidencia o polo Pleno Municipal conforme dispón a Lei  
Reguladora das Facendas Locais. 

2.- A función interventora será levada a cabo pola interventora municipal, os funcionarios afectos á  
Intervención e demais funcionarios que auxiliaren os anteriores.

3.- O exercicio da función interventora comprenderá:

a) A fiscalización previa dos actos que recoñezan dereitos de contido económico, aproben gastos,  
acorden movementos de fondos e valores ou aqueles que sexan susceptibles de producilos.

b) A intervención da liquidación do gasto e da inversión
c) A intervención formal da ordenación do pago
d) A intervención material do pago

 Entendese por fiscalización previa a facultade que compete á Intervención de examinar, antes de que se dicte 
a correspondente resolución, todo acto, documento ou expediente susceptible de producir dereitos e obrigas 
de contido económico ou movementos de fondos ou valores, co  fin de asegurar, segundo o procedemento 
legalmente establecido, a súa conformidade coas disposicións establecidas en cada caso.

A intervención  previa  da  liquidación  de  gastos  ou  recoñecemento  de  obrigas  é  a  facultade  da  
Intervención para comprobar, antes que se dicte la correspondente resolución, que as obrigas  axústanse á lei,  
ós negocios xurídicos subscritos polas autoridades competentes e que o acredor cumpriu ou garantiu, no seu  
caso, a súa correlativa prestación.

A intervención formal da ordenación do pago é a facultade atribuida á Intervención para verificar a 
correcta expedición das ordes de pago contra la Tesourería desta Administración.

A intervención material do pago é a facultade que compete á Intervención para verificar que o pago 
foi disposto por órgano competente e realizase a favor do perceptor e polo  importe establecido.

4.- A Intervención recibirá o expediente orixinal completo unha vez reunidos todolos xustificantes e 
emitidos os informes preceptivos e cando figure en disposición de que se dicte acordo por quen corresponda.

A Intervención fiscalizará o expediente no prazo máximo de dez días a contar a partir da data de sua  
recepción.

Cando a Intervención faga uso da facultade de recabar de outros órganos asesoramentos xurídicos e 
informes técnicos,  suspenderase o prazo mencionado no apartado anterior, quedando obrigada a dar conta de  
dita circunstancia o xestor.

Se a Intervención considera que o expediente obxeto de fiscalización  axustase á legalidade fará  
constar a sua confornidade sen necesidade de motivala.

Se a  Intervención  manifestase  en desacordo co fondo ou coa forma dos actos,  documentos  ou  
expedientes examinados, deberá formular os seus  reparos por escrito.

Ditos  reparos  deberán ser motivados con razoamentos fundados nas normas nas  que se apoie  o 
criterio sustentado, as que deberán consignarse no reparo que se materializará mediante dilixencia de tenor  
literal: "REPARO. " e deberán comprender todalas obxeciones observadas no expediente.
O reparo poderá incluir a calificación de acto nulo ou anulable.

O reparo suspenderá a tramitación do expediente, ata que sexa solventado nos casos siguintes:
a) Cando se base na insuficiencia de crédito ou o proposto non se considere axeitado.
b) Nos casos de omisión no expediente de requisitos ou trámites que, a xuicio da Intervención, sexan  

esenciais,  ou  cando  estime  que  a  continuación  da  xestión  administrativa  poidese  causar  quebrantos  
económicos o Concello  ou a un terceiro.

c) Cuando se aprecien graves irregularidades na documentación xustificativa das órdenes de pago ou 
non se acredite suficientemente o dereito do seu perceptor.

d)  Cando  o  reparo  derivare  de  comprobacions  materiais  de  obras,  suministros,  adquisicions  e 
servicios,

e) Cando se base en el feito de que non houberan sido fiscalizados os actos que deron orixe ás órdes 
de pago.

Cando o órgano ó que se dirixa o reparo o acepte, deberá subsanar as deficiencias observadas e  
remitir de novo as actuacions á Intervención no  plazo de quince días.

A  Intervención  poderá  fiscalizar  favorablemente,  non  obstante  os  defectos  que  observe  no 
expediente, sempre que os requisitos ou trámites incumpridos non sexan esenciais o seu xuicio  debendo  
explicar nestes casos os defectos observados.
         Neste suposto a efectividade da fiscalización favorable quedará condicionada á subsanación de aqueles  
defectos con anterioridade á execución do acto administrativo que se pretende adoptar.  O órgano xestor 
remitirá á Intervención, antes da execución do acto, a documentación xustificativa de terse subsanado ditos  
defectos. A Intervención mediante a dilixencia deixará constancia no expediente de tal subsanación.

De  non  solventarse  polo  órgano  xestor  os  condicionarnentos  indicados  para  a  continuidade  do 
expediente  considerarase fonnulado o correspondiente reparo.

Cando o órgano xestor non acepte o reparo formulado, planteará á Intervención discrepancia, no  
prazo de quince días. A discrepancia deberá ser necesariamente motivada con cita dos preceptos legais nos  
que sustente o seu criterio.

Cando o órgano ó que se  dirixa o reparo non o acepte,  corresponderá  o Alcalde-Presidente,  de 
conformidade co establecido no artigo 217.1 ) do Texto Refundido da  Lei Reguladora das Facendas Localis, 
resolver a discrepancia, sendo a sua resolución executiva.

Non obstante o disposto no apartado anterior, corresponderá o Pleno a resolución de discrepancias 
cando os reparos se basen na insuficiencia ou inadecuación de crédito presupuestario ou cando se refiran a  
obrigas ou gastos para os que a   aprobación fora  da sua competencia.

4.Non  están  sometidos  a  fiscalización  previa:  as  subvenciones  nominativas,  os  gastos  de  material  non 
inventariable, contratos menores e os de carácter periódico e demáis de tracto sucesivo, unha vez intervido o 
gasto correspondente o período inicial do gasto ou contrato do que se derive ou as suas modificacións, así  
como outros gastos menores de que, dacordo coa nonnativa vixente, faganse efectivos a través do sistema de 
anticipos de caixa fixa.
         Facendo uso da facultade atribuida por o artigo do 219.2 do Texto Refundido da Lei Reguladora de  
Facendas  Locais,  a  fiscalización  e  intervención  previa  das  subvencións  e  axudas  a  entidades  veciñais 
limitarase a comprobar:

- A existencia de crédito presupuestario e que o proposto é o axeitado  á naturaeza do gasto ou obriga 
que se propoña contraer.

- Que as obrigas ou gastos  xeraranse por órganos competentes.

Nos  casos nos que se trate de contraer compromisos de carácter plurianual, comprobarse, ademais,  
se cumpre o sinalado no artigo 174 do Texto Refundido  da Lei Reguladora das Facendas  Locais.

Non  obstante  será  aplicable  o  réxime  xeral  de  fiscalización  e  intervención  previa  respecto  das 
obrigas e gastos de contía indeterminada e os que deban ser aprobados polo  Pleno.

5.- Normas particulares de fiscalización: para dar cumprimento ao previsto no artigo 214 do TRLRFL 
sobre a intervención e comprobación dos investimentos realizados por o Concello será necesario que se 
comunique a Intervención toda recepción de obras cun prazo de antelación mínimo de dez dias. Con carácter 
xeral, e por mor da insuficiencia de medios técnicos e humanos con relación a comprobación material dos 
investimentos, aos efectos do previsto no artigo 163 do RD 1098/2001, polo que se aproba o Regulamento 
Xeral da Lei de Contratos, a Intervención delegará no técnico representante do Concello a asistencia as actas  
de recepción e a labor da Intervención realizarase mediante a fiscalización do documento no que se recolla a 
correspondente  acta  de  recepción,  sustituíndo  ésta  a  concurrencia  da  Intervención  no  acto  material  de 
recepción. A estes efectos, a fiscalización das actas de recepción comprenderá os seguintes extremos:

1. Identificación clara da obra obxecto da recepción.

2. Sinaturas da dirección de obra, representante do contratista e do representante do Concello.

3. Data da recepción.

6.- Os efectos previstos no artigo 216 do Texto Refundido da Lei Reguladora de Facendas Locais, a 
Intervención Xeral elevará o seu informe o Pleno municipal con ocasión da formación da Conta Xeral.

Base 48ª Gastos de inversión.

O capítulo VI do estado de gastos recolle no proxecto de Orzamento para o exercicio 2016 a recoller  
a aportación municipal a anualidade correspondente a elaboración do Plan Xeral de Ordenación municipal  
(27.936,11€) e crédito en distintas aplicacións orzamentarias relativo o financiamento, mediante a solicitude 
dun préstamo por importe de 570.000€, de diversas actuacións en  materia de abastecemento, saneamento, 
pavimentación, iluminación pública, mobiliario...

Capitulo I : Persoal

Base 49ª.-Persoal municipal

As indemnizacións por razón do servizo serán as sinaladas na normativa estatal aplicable.
A efectos de dietas os funcionarios de nivel 30  serán asimilados o grupo primeiro do Anexo I do RD 

462/2002, de 24 de Maio, revisado por Resolución de 2/12/2005 (BOE 03/12/2005).
          O Complemento de productividade, retribuirá o especial rendemento, a actividade e dedicación  
extraordinarias, e o interese ou iniciativa con que se desempeñen os postos de traballo, sempre que redunden 
en  mellorar  os  seus  resultados,  dito  complemento  será  distribuido  por  decreto  da  Alcaldía  no  que  se 
determinará os criterios de distribución así como a contía individual.  En ningún caso as contías asignadas  
por  complemento de productividade durante un período de tempo orixinarán dereitos individuais respecto a 
períodos sucesivos.
            No caso de persoal funcionario poderán ser recoñecidas como gratificacións a efectos retributivos 
os servicios extraordinarios realizados para efectuar traballos concretos e especificos, que con carácter 
excepcional propoñan os responsables dos servicios, sen que poidan ser fixas na sua contía nin periódicas 
no seu devengo (equivalen as horas extraordinarias do persoal laboral).

       Cando as horas extraordinarias sexan compensadas mediante o outorgamento de permisos equivalentes,  
e se as necesidades do servizo así o permiten, observarase a seguinte proporción.

-  1 hora extra = 1,5 Hora Permiso.
- 1 hora extra nocturna ou en domingo ou festivo = 2 Horas Permiso.

        O valor da hora extraordinaria actualmente establecido é o resultante de efectuar o seguinte cálculo:

(SOLDO +ANTIGÜEDADE+ C.D.) x 1,75  = Valor hora extra.

                                       146,59

No caso de hora extra nocturna de luns a sábado e tamén as horas extras nocturnas e diurnas en 
domingo  ou festivo e sábados pola tarde o importe a aboar será o correspondente a:

SOLDO +ANTIGÜEDADE+ C.D.) x 2,75  = Valor hora extra.
                                                    153,72

Capítulo II.- Asistencia médico-farmacéutica.

A asistencia  médico-farmacéutica  dos  funcionarios  integrados  realizarase  mediante  concerto  con 
Entidade Privada, sendo satisfeitas as cotas polo Concello de Poio.  A asistencia sanitaria dos funcionarios  
non integrados, xubilados e persoal laboral será prestada pola Seguridade Social.

Base 50ª.- Gastos de farmacia para funcionarios integrados.

Os gastos de farmacia serán aboados, en tanto as porcentaxes non sexan modificados, nun 40% polo 
funcionario, no momento da compra de medicamentos, e o 60% restante será aboado polo Concello, sempre  
que se de cumprimento ós seguintes requisitos:

-Existencia de receita médica oficial, asinada polo  médico que en cada caso corresponda.
-Constancia na receita da identificación do médico e do paciente.
-A receita deberá reunir os demais requisitos que lle dan validez.

A  parte  correspondente  ó  Concello  aboarase  contra  a  presentación  de  factura  no  Concello,  
fiscalización e comprobación por Intervención e aprobación polo Órgano competente.

Base 51ª.- Baixas por enfermidade. 

O persoal  municipal,  tanto funcionario como laboral,  no caso de incapacidade laboral  por enfermidade, 
accidente ou maternidade, deberán presentar o correspondente parte de incapacidade nas oficinas municipais  
no prazo de 5 días seguintes desde o día en que se produciu a incapacidade.

Os partes de baixa deberán ser asinados polo correspondente médico de cabeceira.

Semanalmente deberán presentarse os correspondentes parte de confirmación ou de alta no Servizo 
de Persoal.

Copia dos partes serán remitidos á Tesourería Municipal.

A presentación de partes de baixa por enfermidade común, accidentes non laborais, enfermidades 
profesionais ou accidentes laborais dará lugar á percepción das correspondentes prestacións previstas no  
Réxime Xeral da Seguridade Social coas particularidades previstas para cada tipo de persoal, establecéndose 
a forma, contía, duración e percibo das prestacións destes conceptos.

Os  complementos  retributivos  establecidos  para  o   persoal  municipal  durante  a  situación  de 
incapacidade temporal son os seguintes:

a)- Durante os tres primeiros días, recoñécese un complemento retributivo do 50% das retribucións que 
se viñan percibindo no mes anterior ao de causarse a incapacidade.

b).-  Dende  o  día  4º  ata  o  20º,  ambos  incluidos,  recoñécese  un  complemento  retributivo  do 75% das 
retribucións  que viñeran correspondento a dito persoal no mes anterior ao de causarse a baixa, estando  

incluido en dito complemento a prestación económica recoñecida pola Seguridade social.

c).- A partir do día 21º, inclusive  ,     recoñécese unha prestación equivalente ao 100% das retribucións que 
se viñeran percibindo no mes anterior ao de causarse a baixa.

 d) Supostos de carácter excepcional debidamente xustificados.- Establécese   un complemento do 100% 
das retribucións que viñeran disfrutando en cada momento. 

* Para o persoal funcionario integrado no ámbito de aplicación do Acordo Regulador: consideraranse, 
en todo caso, debidamente xustificados, os suposto de hospitalización (hospitalización a domicilio,a estancia 
nos hospitais de dia incluído os períodos de observación nos Servizos de Urxencias Hospitalarias superiores a 
7 horas) intervención cirúrxica (as intervencións cirúrxicas con internamento, ás intervencións de cirurxía  
maior e menor ambulatoria, as intervencións médicas invasivas como colonoscopia, gastroscopias e outras de  
características  similares),  os  tratamentos  oncolóxicos  e  enfermidades  crónicas  graves  que  non  supoñan 
hospitalización, así como a derivada do embarazo.

* Para o persoal laboral integrado no ámbito de aplicación do Convenio Colectivo: consideraranse,  en 
todo caso, debidamente xustificados, os suposto de hospitalización, intervención cirúrxica e enfermidades 
crónicas graves que non supoñan hospitalización.

2).-  Incapacidad temporal derivada de continxencias profesionais:

Recoñécese dende o primeiro día,  un complemento retributivo do 100% das retribucións que 
viñeran correspondente a dito persoal no mes anterior ao de causarse a incapacidade, estando incluido en dito 
complemento a prestación económica recoñecida pola Seguridade Social. 

Base  52ª.- Axudas para gastos sanitarios:

O  persoal  funcionario  integrado  e  os  correspondentes  beneficiarios  do  mesmo,  terán  dereito  a 
percibir iguais axudas que as prestadas por MUFACE, entre as que se citan as seguintes:

a) Próteses con réxime de reintegro total:

1.-  Cirúrxicas  fixas,  nos  supostos  excepcionais  que  non  corren  a  cargo  da  Compañía 
Aseguradora.
2.- Ortopédicas (agás calzado corrector seriado e plantillas ortopédicas).

b).- Próteses con réxime de axuda económica:

Son as seguintes, coa axuda limitada sempre polo prezo real, que en cada caso se sinala:

1.- Ortopédicas:

-Calzado corrector seriado, con o sen plantillas ortopédicas: 40 euros
-Plantillas ortopédicas, non incorporadas a calzado corrector: 20 euros por cada plantilla

2.- Vehículo de inválidos:
-Por unha soa vez, agás supostos especiais: 500 euros

3.- Dentarias
-Dentadura superior ou inferior: 150euros
-Dentadura completa: 300 euros

-Pezas: 35 euros por cada unha. ( unha coroa equivale a unha peza).
-Empastes: 18 Euros, por cada un (a endodoncia equivale a dous  empastes).
-Implantes osteointegrados: 111 euros.
-Ortodoncia iniciada antes dos 18 anos (30% do orzamento cunha axuda máxima de 446 euros.)
- Cirurxía dental: 20% do orzamento cunha axuda máxima de 120€.

4.- Oculares:
-Lentes de lonxe ou de cerca e montura: 38 euros
-Lentes bifocais ou progresivas  e montura: 70 euros.
-Substitución de cristais: 15 euros cada un.
-Substitución de cristais telelupa: 40 euros cada un.
-Lentillas : 35 euros cada unha.
- Lentillas desechables: 60€ ano máximo
-Prismas: 35 euros  cada un.
-Lentes intraoculares: 300 euros cada unha. 

5.- Audífonos: 425 euros cada un.

 Para a renovación das ortopédicas, unha vez cumpridos os 16 anos, é necesario o transcurso de dous,  
computables polas datas das facturas.

6.- Prótesis capilares: 50% do custo das mesmas.

No caso de material ocular, os cristais poderán solicitarse unha vez por ano e perceptor, e os lentes  
ou lentes de contacto unha vez cada dous anos por perceptor.

En ningún caso as axudas poderán supera-lo custo da prestación.

As  axudas  deberán  solicitarse  con presentación  no  Rexistro  municipal,  acompañadas  da 
correspondente prescrición facultativa e debidamente xustificadas.

Base 53ª.- Anticipos reintegrables. 

Real Decreto Lei de 16 de decembro de 1929.

1.- Concederanse anticipos  reintegrables de nómina ao persoal  funcionario,  persoal  laboral  fixo,  persoal 
laboral con mais de dous anos de antigüidade e funcionarios interinos cunha antigüidade superior a 2 anos,  
da forma seguinte:

a) Anticipo dunha mensualidade dos seus haberes totais líquidos a reintegrar en 10 mensualidades iguais 
b) Anticipo de dúas mensualidades dos seus haberes totais líquidos a reintegrar en 14 mensualidades iguais

2.- O montante anual que  fixado no orzamento para estes anticipos será como máximo de 30.000 euros 
anuais.

3.- Para a concesión dun novo anticipo deberán transcorrer polo menos dous meses dende a cancelación do 
anterior, agás casos de urxencia ou necesidade debidamente valorada e xustificada 

4.-Para a concesión dun novo anticipo será necesario informe da Intervención, facendo constar que o anterior  
foi totalmente cancelado.

5.- “No  suposto  que  o/a  beneficiario/a  dun  anticipo  de  nómina  reintegrable  pase  a  unha  situación  
administrativa distinta a de servizo activo poderá proceder á devolución dun dos seguintes xeitos:

a) Devolución íntegra do importe restante no prazo máximo dun mes desde que se produza dita situación.
b) Proceder a devolución do mesmo mediante ingreso mensual da cota correspondente na conta habilitada do 
Concello,  dentro  dos  dez  primeiros  días  de  cada  mes,  ata  o  reintegro  total  do  mesmo.  En  caso  de 
incumprimento dos referidos prazos procederase exixir o importe íntegro restante pendente de reembolso en 
defecto de abono voluntario pola vía executiva.”

6.- A concesión ou denegación do anticipo solicitado será acordado pola  Xunta de Goberno Local.

Base 53.2: Préstamos:

Poderanse conceder préstamos ao persoal funcionario, persoal laboral fixo, persoal laboral con mais de dous  
anos  de  antigüidade  e  persoal  funcionario  interino  con  unha  antigüidade  superior  a  2  anos,    para  a  
adquisición ou rehabilitación da vivenda propia  ou ben en casos  de enfermidade grave,  por  importe de 
6.000€ a devolver nun prazo máximo de 48 mensualidades sen xuros.

A concesión realizarase,  previa solicitude do suxeito,  quen deberá acreditar  con documento acreditativo  
(orzamento das obras a levar a cabo no caso das rehabilitacións de vivenda ou escritura de compravenda no 
caso de adquisición) o que vai levar a cabo.

A solicitude será sometida a informe de fiscalización pola Intervención municipal e será aprobada por a  
Xunta de Goberno Local sempre que proceda.

O montante anual que  fixado no orzamento para estes préstamos será como mínimo de 35.000 euros anuais.

No suposto que o/a beneficiario/a dun préstamo para a adquisición ou rehabilitación da vivenda propia ou 
enfermidade grave pase a unha situación administrativa distinta a de servizo activo poderá proceder a súa  
devolución dun dos seguintes xeitos:

a) Devolución íntegra do importe restante no prazo máximo dun mes desde que se produza dita situación.
b) Proceder a devolución do mesmo mediante ingreso mensual da cota correspondente na conta habilitada do  
Concello,  dentro  dos  dez  primeiros  días  de  cada  mes,  ata  o  reintegro  total  do  mesmo.  En  caso  de 
incumprimento dos referidos prazos procederase exixir o importe íntegro restante pendente de reembolso en  
defecto de abono voluntario pola vía executiva.”

Non se concederán mais préstamos se o interesado non ten amortizados outros que se lle teñan concedido ou 
outro tipo de anticipo ou préstamo salvo causa de especial transcendencia  apreciada pola Comisión paritaria.

Serán incompatibles a percepción simultánea de anticipo e préstamo salvo caso extraordinario e xustificado 
que apreciará libremente a Alcaldía.

Capítulo III.- Retribucións e indemnizacións dos membros da Corporación.

Base 54ª.- Retribución e indemnizacións.

De conformidade co establecido no artigo 75 da Lei 7/85, e segundo o art. 13 do R.O.F. das Entidades Locais 
vixente, os membros electivos do Concello de Poio, percibirán, neste exercicio, as seguintes retribucións e 
indemnizacións:

1.- Retribucións:

– Sr. Alcalde, por desempeñar o seu cargo con dedicación exclusiva, cunhas retribucións brutas  
anuais de 30.925,86€ (mensual de 2.208,99 euros, máis dúas pagas extras de igual contía) dándolle de alta no 
Réxime Xeral da Seguridade Social.

– Sr. concelleiro delegado de urbanismo e desenvolvemento económico, por desempeñar o seu 
cargo con dedicación exclusiva, cunhas retribucións brutas anuais de 29.000€ (mensual de 2.071,43€ máis 
dúas pagas extras de igual contía) dándolle de alta no Réxime Xeral da Seguridade Social.

–  Sra. Concelleira delegada de Educación, Saúde e Festexos, Sr. Concelleiro delegado de Medio 
Ambiente, Sanidade e Mercados e Sra. Concelleira delegada de Benestar Social, Igualdade e Mocidade , por 
desempeñar  dedicacións parciais o importe bruto anual de 12.195,54€ a cada unha,  (871,11 euros mensuais 
cada  unha,  polo  mesmo  concepto,  máis  dúas  pagas  extraordinarias  de  igual  contía),  dándolles  os  tres 
concelleiros de alta tamén no Réxime Xeral da Seguridade Social.

2.- Indemnizacións por asistencias:

A)Por cada asistencia a sesións da Xunta de Goberno Local:

-Vocais: 76 euros/sesión.

Indemnizarase, como máximo, cincuenta e dúas sesións ó ano

Por cada asistencia a sesións de Comisións informativas.

Presidente: 60,80Euros/sesión

Vocais: 38 Euros/sesión

Indemnizarase, como máximo, doce sesións ó ano, agás á Comisión de Urbanismo que se indemnizarán 
cincuenta e dúas sesións ó ano, como máximo.

C) P  or asistencia a sesión do Pleno   

Delegados : 152 Euros/sesión.

Resto de concelleiros: 76 Euros/sesión.

Indemnizarase, como máximo, doce sesións anuais.

      D)  Asignacións ós Grupos Políticos que compoñen a Corporación: 

A cantidade fixa para cada Grupo Político de 152 euros/mes, máis a cantidade adicional de 152 euros 
mensuais por cada concelleiro do grupo.

3.- Indemnizacións por gastos de desprazamento:

Os membros da Corporación percibirán, no seu caso, as axudas de custo correspondentes ó Grupo 1º 
do Anexo II, do R.D. 462/2002, de 24 de maio, revisado por a Orde EHA73770/2005, de 1 de decembro.

      Capítulo Único: Procedemento para a concesión de axudas e subvencións 

Base  55ª: Axudas e Subvencións Públicas

Concepto

Terá a consideración de subvención calquera tipo de disposición dineraria feita polo Concello de  
Poio a persoas públicas ou privadas, que cumpra os seguintes requisitos:

Que a entrega se realice sen contraprestación directa dos beneficiarios
Que a entrega se suxeite ó cumprimento dun determinado obxectivo, na execución dun proxecto,a  

realización dunha actividade, a adopción dun comportamento singular, xa realizados ou por levar a cabo, ou 
a concorrencia dunha situación, debendo o beneficiario cumprir coas obrigas materiais  e formais que se  
tiveran establecido

Que o proxecto, a acción, conducta ou situación financiada teña como obxecto o fomento dunha 
actividade de utilidade pública ou interese social ou de promoción dunha finalidade publica.

 
Subvencións nominativas

Considérase  subvención  nominativa  a  que  se  outorgue  excepcional  e  motivadamente  a  un  ente 
Público ou a unha entidade privada sen ánimo de lucro, por razóns extraordinarias de interese público que 
non permitan ou non fagan conveniente a aplicación do principio de publicidade e concorrencia.

Os Convenios serán o instrumento habitual para canalizar as subvencións nominativas. 
 As subvencións nominativas regularanse polas normas singulares contidas nos Convenios subscritos 

ó efecto ou nos acordos que as aproben, e estarán incluídas nas previsións iniciais do Orzamento do exercicio  
correspondente.

O  acordo  de  concesión  ou  convenio  subscrito  ó  efecto  deberá  concretar  obxecto  e  finalidade, 
importe, forma e prazo de xustificación, e forma de pagamento.

Condicións xerais

A convocatoria e concesión de  calquera tipo de subvención quedarán condicionadas á existencia de 
crédito orzamentario adecuado e suficiente,  sen que exista obriga algunha de proceder a incrementar os  
créditos orzamentarios.

En todo caso, as axudas e subvencións estarán sometidas ás seguintes condicións:
terán carácter voluntario 
as subvencións outorgadas con anterioridade non crearán dereito algún a favor dos peticionarios, e  

non se terán en conta como criterio para unha nova concesión, salvo que regulamentariamente  se estableza  
o contrario.

Non será esixible o aumento da contía da subvención nin a súa revisión, salvo o caso de supostos  
excepcionais, motivados e contemplados na correspondente convocatoria.

Competencia para a concesión

Serán  competentes  para  a  concesión  das  axudas  ou  subvencións,  os  órganos  facultados  para  a  
autorización  e  disposición  do  gasto  correspondente,  no  ámbito  das  súas  respectivas  competencias,  sen  
prexuizo da delegación destas atribucións nos termos previstos na lexislación de réxime local

Beneficiarios

Poderán solicitar subvencións as entidades e asociacións, sen fin de lucro, con domicilio social no 
Concello  de  Poio,  e  inscritas  no   Rexistro  Municipal  de  Asociacións,  agás  no  caso  das  subvencións  
nominativas, ás que se refire o punto dous.

Entidades colaboradoras

Terá  a  condición  de  entidade  colaboradora  a  que,  actuando  en  nome  e  por  conta  do  órgano 
concedente  a  tódolos  efectos  relacionados coa  subvención,  entregue  ou distribua os  fondos públicos  ós  
beneficiarios cando así se estableza nas bases reguladoras , ou colabore na xestión da subvención sen que se  
produza a previa entrega e distribución dos fondos recibidos.

Será necesaria a formalización dun convenio de colaboración entre o Concello de Poio e a entidade 
colaboradora, na que se regularan as condicións e obrigas que esta última asuma.

Nos restantes aspectos, estarase ó previsto na Lei 38/2003 Xeral de Subvencións

Obrigas dos beneficiarios 

Son obrigas do beneficiario da axuda:

- realizar a actividade que fundamente  a concesión da subvención e acreditar a súa realización de 
acordo  co  previsto  no  artigo  30  da  Lei  38/2003  Xeral  de  Subvencións,  así  como  o  cumprimento  dos 
requisitos e condicións que determinen a concesión ou disfrute da axuda.

-  o  sometemento  ás  actuacións  de  comprobación  do  Concello  e  as  de  control  financieiro  que 
corresponden á Intervención.
          - comunicar ó Concello a obtención de subvencións ou axudas para a mesma finalidade procedentes de 
calquera outra administración ou ente público.

- calquera outra que se estableza na normativa xeral ou particular aplicable a cada procedemento 
subvencionador.

Actividades subvencionables 
 
Serán  subvencionables  as  actividades  que  se  leven  a  cabo  dentro  do  exercicio  económico  da 

convocatoria vixente, e, preferentemente, as encadradas dentro das seguintes áreas:
cultura,  servizos  sociais,  educación,  deportes,  medioambiente,  muller,  xuventude,  terceira  idade, 

actividades recreativas e de lecer ( festas patronais )  

Procedemento de concesión

O  procedemento  ordinario  de  concesión  tramitarase  en  réxime  de  concurrencia  competitiva,  
mediante a comparación das solicitudes presentadas a fin de establecer unha prelación entre as mesmas, de 
acordo cos criterios de valoración previamente fixados nas Bases reguladoras das mesmas.

Non obstante, poderán concederse de xeito directo as seguintes subvencións:

-  as  previstas  nominativamente  nos  orzamentos  e  que  figuran  no  Anexo  de  Subvencións 
Nominativas.

- Aquelas nas que o seu outorgamento ou contía veña imposto á Administración por unha norma de 
rango legal, que seguirán o procedemento de concesión que lles resulte de aplicación dacordo coa súa propia  
normativa.

-  Con  carácter  excepcional,  aquelas  outras  subvencións  en  que  se  acrediten  razóns  de  interese 
público,  social,  económico  ou  humanitario,  ou  outras  debidamente  xustificadas  que  dificulten  a  súa  
convocatoria pública.

32



Bases reguladoras do procedemento de concesión de subvencións en réxime de concorrencia 
competitiva.

A aprobación  polo  órgano competente  da  convocatoria  e  bases  que  rexeran  cada  procedemento 
subvencionador específico será o requisito ineludible para o inicio do mesmo.

Sen  prexuizo  do  establecido  no  artigo  17.3  da  Lei  38/2003,  as  bases  reguladoras  de  cada  
procedemento conterán, como mínimo, o seguinte:

- definición clara do obxecto, condicións e finalidade da subvención
- crédito orzamentario ós que se imputa a subvención, contía individual máxima da subvención, e 

importe global máximo da mesma.
- indicación dos órganos competentes para a instrucción e resolución do procedemento
- indicación de que a concesión se efectúa en réxime de concorrencia competitiva
- requisitos que deberán cumprir os solicitantes, forma de acreditalos e prazo de presentación das 

solicitudes 
- criterios obxectivos de outorgamento da subvención
- órganos competentes para a tramitación e resolución do procedemento
- compatibilidade con outras achegas públicas ou privadas
- posibilidade de realizar pagos a conta, así como réxime de garantías que ,  no seu caso, deban 

aportar os beneficiarios
- prazo de resolución e notificación
-  prazo  e  modo  de  xustificación  do  cumprimento  da  finalidade  e  da  aplicación  dos  fondos  

recibidos,así como da documentación válida a estes efectos.

Solicitudes

As solicitudes presentaranse no Rexistro Xeral do Concello de Poio no formulario correspondente 
que se lles facilitará ós interesados

Xunto  coas  solicitudes,  e  sen  prexuizo  do  previsto  nas  Bases  que  regulen  cada  convocatoria,  
acompañarase a documentación seguinte:

- fotocopia do D.N.I./C.I.F. da persoa que asine a solicitude
 - proxecto da activiade concreta ou programa da mesma, na que se especifiquen os obxectivos,  

participantes, datas, e lugar de celebración
- orzamento detallado de ingresos e gastos, con indicación dos medios de financiamento previstos 

( cotas, donativos, outras achegas )
          - certificados acreditativos de encontrarse ó corrente das súas obrigas fiscais e da seguridade social

- a restante documentación que se requira en cada convocatoria especifíca

Criterios de valoración

Para a concesión da subvención teranse en conta os seguintes criterios:
- interese xeral da actividade e carencia  de actividades análogas
- a continuidade, estabilidade e solvencia da entidade solicitante
- a dificultade para acudir a outros medios de financiamento, así como os medios económicos cos  

que conte a entidade
- o número estimado de persoas que poidan ser beneficiarias do programa ou actividade

Tramitación

A instrución do procedemento realizarase de conformidade co establecido nas bases da convocatoria,  
e  de  conformidade  co  disposto  na Lei  38/2003 Xeral  de  Subvencións e  coas  normas  de procedemento 
administrativo.

Resolución

O  prazo  máximo  para  a  resolución  do  procedemento  será  o  que  se  estableza  na  convocatoria 
específica, e , no seu defecto o de seis meses. Transcurrido este prazo sen que se teña dictado resolución  
expresa, entenderase desestimada a solicitude

Pagamento

O pagamento da subvención levarase a cabo previa xustificación do cumprimento da finalidade para  
a  que  se  concedeu.  Tal  acreditación  deberá  realizarse  mediante  a  documentación  esixida  nas  bases,  
presentada  BAIXO  RESPONSABILIDADE  DO  DECLARANTE,  e  que  en  todo  caso  implicará  a 
presentación de facturas ou xustificantes de gasto que cumpran os requisitos previstos no R.D. 1619/2012, de 
30 de novembro, polo que se regulan as obrigas de facturación, así como dos documentos acreditativos do  
pago, salvo mención expresa en contra nas bases reguladoras da correspondente subvención. Non obstante,  
poderán facerse abonos a conta, pagos fraccionados ou pagos anticipados previos á xustificación, sempre que 
a súa necesidade se motive debidamente no expediente.

Reintegro 

Procederá  o  reintegro  das  cantidades  percibidas  e  a  esixencia  do  interese  de  demora  dende  o 
momento do pagamento da subvención nos seguintes casos:

- obter a subvención sen reunir as condicións requiridas para iso.
- incumprimento da finalidade para a que a subvención foi concedida.
- incumprimento da obriga de xustificación do destino dos fondos recibidos, ou de calquera outra 

incluída na convocatoria

As cantidades a reintegrar terán a consideración de ingresos de dereito público, polo que o Concello  
exercerá as prerrogativas recadatorias previstas ao efecto ata acadar en cada caso o reintegro íntegro das  
cantidades adebedadas por tales conceptos.

Infraccións e sancións

No referinte ó réxime sancionador, estarase ó previsto na normativa que resulte de aplicación, e en 
especial ó establecido nos artigos 52 e seguintes da Lei 38/2003, Xeral de Subvencións.

Para  todo  o  non  previsto  na  presente  Base,  resultará  de  aplicación  o  establecido  na  restante  
normativa que resulte de aplicación e, concretamente, na Lei 38/2003, Xeral de Subvencións.

En Poio, a 11 de novembro de 2015

O Alcalde,

Luciano Sobral Fernández

